ԱՄՓՈՓԱԹԵՐԹ
«ԱԴՐԲԵՋԱՆԻ ԿՈՂՄԻՑ 2020 ԹՎԱԿԱՆԻ ՍԵՊՏԵՄԲԵՐԻ 27-ԻՆ ՍԱՆՁԱԶԵՐԾՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ԱՆՀԱՅՏ ԿՈՐԱԾ ԶԻՆԾԱՌԱՅՈՂՆԵՐԻ ԸՆՏԱՆԻՔՆԵՐԻՆ ԱՄԵՆԱՄՍՅԱ ԴՐԱՄԱԿԱՆ ՎՃԱՐ ՏՐԱՄԱԴՐԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1. 
	Ֆինանսների նախարարություն 21.12.2020թ. թիվ 01/8-3/19118-2020
	Քննության առնելով ՌԱԶՄԱԿԱՆ «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքներին ամենամսյա դրամական վճար տրամադրելու կարգը հաստատելու մասին» ՀՀ կառավարության որոշման նախագիծը` հայտնում ենք, որ վերջինիս վերաբերյալ առարկություններ չունենք:
Միաժամանակ հարկ է նշել, որ վերը նշված նախագծի 3-րդ կետով նախատեսվում է, որ ՀՀ կառավարության 10.12.2020 թվականի N 2001-Լ որոշման 3-րդ կետով սահմանված գումարները (500.0 մլն դրամի չափով) պետական բյուջեից Զինծառայողների կյանքին կամ առողջությանը պատճառված վնասների հատուցման հիմնադրամին են տրամադրվում նվիրատվության պայմանագրի հիման վրա, իսկ չօգտագործված գումարները (մնացորդները) ենթակա չեն վերադարձման պետական բյուջե։
	Ընդունվել է ի գիտություն։
	

	2.
	ՀՀ ոստիկանություն 21.12.2020թ․ թիվ 1/21/56694-20
	Ի կատարումն ՀՀ վարչապետի 18.12.2020թ. թիվ 02/11.8/53222-2020 հանձնարարականի՝ ՀՀ ոստիկանությունում ուսումնասիրվել է «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքներին ամենամսյա դրամական վճար տրամադրելու կարգը հաստատելու մասին» Կառավարության որոշման նախագիծը։
Առաջարկվում է նախագծի հավելվածի 2-րդ կետում «ամուսնուն և ծնողին» բառերը փոխարինել «ամուսնուն, զավակին կամ ծնողին» բառերով։
	Առաջարկությունը չի ընդունվել։
	Հաշվի առնելով այն հանգամանքը, որ աջակցությունը տրամադրվում է յուրաքանչյուր անհայտ կորած զինծառայողի հաշվով 6 ամսից ոչ ավել ժամանակահատվածով՝ առաջարկությունը նպատակահարմար չենք համարում։

	3.
	ՀՀ արտակարգ իրավիճակների նախարարություն 21.12.2020թ. թիվ 01/01.4/7451-2020 
	Արտակարգ իրավիճակների նախարարությունն «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքներին ամենամսյա դրամական վճար տրամադրելու կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի։
	Ընդունվել է ի գիտություն։
	

	4.
	Պաշտպանության նախարարության 22.12.2020թ. թիվ ՊՆ/510/4328-2020
	Վարչապետի հանձնարարականի և Վարչապետի աշխատակազմի ղեկավարի 2020 թվականի դեկտեմբերի 18-ի N 02/11.8/53222-2020 գրության առնչությամբ հայտնում եմ, որ «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքներին ամենամսյա դրամական վճար տրամադրելու կարգը հաստատելու մասին» Կառավարության որոշման նախագծի վերաբերյալ առաջարկություններ չունենք։
	
	

	5.
	Ազգային անվտանգության ծառայություն 21.12.2020թ․ թիվ 25/391
	Վարչապետի N 02/11.8/53222-2020 հանձնարարականով ստացված «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքներին ամենամսյա դրամական վճար տրամադրելու կարգը հաստատելու մասին» Կառավարության որոշման նախագծի վերաբերյալ ՀՀ ԱԱԾ պայմանագրային-իրավական վարչությունն ունի հետևյալ դիտողությունները և առաջարկությունները։
	
	

	
	
	1. Նախաբանից «ինչպես նաև «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասը» բառերը հանել։
	Առաջարկությունն ընդունվել է։
	Նախագծի նախաբանից հանվել է «ինչպես նաև «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասը» բառերը։

	
	
	2. 2-րդ կետից կրկնվող «ապահովել» բառը հանել։
	Առաջարկությունն ընդունվել է։
	2-րդ կետից կրկնվող «ապահովել» բառը հանվել է։

	
	
	3. Հավելվածի 1-ին կետում «Սույնով» բառը փոխարինել «Սույն կարգով» բառերով
	Առաջարկությունն ընդունվել է։
	Հավելվածի 1-ին կետում «Սույնով» բառը փոխարինվել է «Սույն կարգով» բառերով։

	
	
	4. 2-րդ կետում որպես շահառու անհրաժեշտ է նախատեսել նաև ամուսին կամ ծնող չունեցող գտնվելու վայրն անհայտ զինծառայողի երեխաներին։
	Ընդունվել է ի գիտություն։
	Նպատակահարմար է հարցին անդրադառնալ փաստացի դեպքերի առկայության դեպքում։

	
	
	5. 7-րդ կետում ««Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի» բառերը փոխարինել «Օրենքի» բառով՝ համաձայն 3-րդ կետի։
	Առաջարկությունն ընդունվել է։
	Հավելվածի 7-րդ կետում ««Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի» բառերը փոխարինվել են «Օրենքի» բառով։

	
	
	6. Ձև 2-ի վերնագրից «ԵՎ ԿԱՄԱՎՈՐԱԳՐՎԱԾ ԱՆՁԱՆՑ» բառերը հանել՝ համաձայն 1-ին կետի։
	Առաջարկությունն ընդունվել է։
	Ձև 2-ի վերնագրից «ԵՎ ԿԱՄԱՎՈՐԱԳՐՎԱԾ ԱՆՁԱՆՑ» բառերը հանվել են։

	6.
	Կենտրոնական բանկ 21.12.2020թ. թիվ 15.1-07/001186-20
	Հայտնում  ենք  Ձեզ, որ  «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքներին ամենամսյա դրամական վճար տրամադրելու կարգը հաստատելու մասին» ՀՀ կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	Ընդունվել է ի գիտություն։
	

	7
	Արդարադատության նախարարության 21.12.2020թ. թիվ 01/27.3/28843-2020
	«Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքներին ամենամսյա դրամական վճար տրամադրելու կարգը հաստատելու մասին» ՀՀ կառավարության որոշման նախագծի նախաբանում հղում է կատարվել «Նարմատիվ իրավական ակտերի մասին» օրենքի 34-րդ հոդվածին, որը վերաբերում է նորմատիվ իրավական ակտում փոփոխություններ և լրացումներ անելու ընդհանուր կանոններին, մինչդեռ նախագիծը վերաբերում է նոր կարգի հաստատմանը, ուստի նշված նորմին հղում կատարելու անհրաժեշտությունը բացակայում է:
	Առաջարկությունն ընդունվել է։
	Նախագծի նախաբանից հանվել է «ինչպես նաև «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասը» բառերը։

	
	
	2. Նախագծի 1-ին կետով հաստատվող կարգի 1-ին կետի համաձայն՝ Կարգով կարգավորվում են «…անհայտ կորած զինծառայողների և կամավորական անձանց ընտանիքների անդամներին ամենամսյա դրամական վճար տրամադրելու հետ կապված հարաբերությունները»: Մինչդեռ կարգի, ինչպես նաև Նախագծի վերնագրում նշվում է անհայտ կորած զինծառայողների ընտանիքներին տրամադրվող դրամական վճարի մասին, ուստի, ելնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից, նախագծի վերնագիրն անհրաժեշտ է համապատասխանեցնել դրա բովանդակությանը:
	Առաջարկությունն ընդունվել է։
	Նախագծի վերնագիրը խմբագրվել է։

	
	
	3. Կարգի 12-րդ կետի համաձայն՝ Կարգի 2–րդ կետում նշված անվանացանկում չներառված՝ գտնվելու վայրն անհայտ զինծառայողների ընտանիքների անդամներին ամսական դրամական վճարը տրամադրվում է դիմումի և կից ներկայացված փաստաթղթերի հիման վրա՝ համաձայն նույն կարգի։ Դիմումը և փաստաթղթերը ներկայացվում են համապատասխան մարմնի (որտեղ ծառայել է զինծառայողը) սոցիալական ապահովության խնդիրներ իրականացնող ստորաբաժանում։
 Այս կապակցությամբ պարզաբանման կարիք ունի, թե որ դեպքերում է դրամական վճարը տրամադրվելու նաև համապատասխան անվանացանկում չներառված անձանց՝ նկատի ունենալով այն, որ Կարգի հիմքում ընկած է անվանացանկում ներառված անձանց ընտանիքներին վճարում տրամադրելու տրամաբանությունը: Բացի այդ, պարզ չէ «համապատասխան մարմնի (որտեղ ծառայել է զինծառայողը) սոցիալական ապահովության խնդիրներ իրականացնող ստորաբաժանում» ձևակերպումը, նկատի ունենալով կարգի 2-րդ կետը, համաձայն որի՝ համապատասխան մարմիններն են՝ ՀՀ պաշտպանության, արտակարգ իրավիճակների նախարարությունները, ՀՀ ազգային անվտանգության ծառայությունը և ՀՀ ոստիկանությունը:
	Ընդունվել է ի գիտություն։
Նախագծի 12-րդ կետը վերաբերում է այն դեպքին, երբ զինծառայողի տվյալներն առկա չեն  տարբեր աղբյուրներից ստացված տեղեկատվության հիման վրա կազմված և N 1 Ձևում արտացոլված անվանացանկում։ 
Այս դեպքում համապատասխան մարմինը զինծառայողի տվյալներն ընդգրկում է  N 1 Ձևում  և ամսական դրամական վճարը վճարվում է ընդհանուր կարգով։
[bookmark: _GoBack]«Համապատասխան մարմնի (որտեղ ծառայել է զինծառայողը) սոցիալական ապահովության խնդիրներ իրականացնող ստորաբաժանում» եզրույթը կիրառված է «Զինվորական ծառայության և զինծառայողի կարգավիճակի մասին» օրենքի 71-րդ հոդվածում։
	



